
دەوڵەتی ئیسلامی داعش

بە فرۆشتنی پاكیزەكانی ئێزدی 
كۆیلەیەتی زیندوو كردەوە 

گوڵان: كۆمەڵایەتی

 ئەنفالێكی دیكەی كورد و ئەمجارەیان لە سەر دەستی دەوڵەتی ئیسلامی ناسراو بە )داعش(، بە 
كۆمەڵكوژییەكانی كوردانی ئێزدی دەستیپێكرد. دوای ئەوەی رۆژی ٣ئاب لەلایەن چەكدارانی داعشەوە 

هێرش كرایە سەر شنگال، سەرەڕای رەشەكوژی و ئاسمیلەكردنیان، ژمارەیەكی زۆریشیان لە ئافرەتانی ئێزدی 
رفاند. بەپێی ئامارێك ژمارەی پاكیزەكانی ئێزدی كە دەوڵەتی تیرۆریستی داعش وەك دەستكەوتی  جەنگ و 
)سەبایا( بەسەر چەكدارەكانیدا دابەشی دەكات، لە سنووری 2000 كەس تێپەڕیوە. بۆ رزگاربوونیشیان تەنیا 

پشت بە هێزەكانی پێشمەرگەی كوردستان دەبەسترێ، كە لە بری هەموو جیهان لە ئێستادا شەڕی تیرۆریستان 
دەكات.بەشداربووانی ئەم راپۆرتەی گوڵان رێكارەكانی چارەسەر و زانیاری زیاترمان بۆ ئاشكرا دەكەن.

پێویستە لە ئاستی جیهان هەموو هەوڵەكان بخرێنەگەڕ
سەرەتا س������كرتێری یەكێتی ئافرەتانی كوردستان )د. ڤیان 
س������لێمان(، س������ەبارەت بە پاكیزەكانی ئێ������زدی كە دەوڵەتی 
تیرۆریستی داعش وەك دەس������تكەوتی  جەنگ و )سەبایا( 
بەس������ەر چەكدارەكانیدا دابەش������ی دەكات و هەوڵەكانیان بۆ 
رزگاركردنی ئەو قوربانییانەی دەستی تیرۆر و دیاریكردنی 
چارەنووس������یان، لە ئاخافتنێكیدا بۆ گوڵان گوتی: »ئێمە 
وەك یەكێتی ئافرەتانی كوردستان هەر زوو كە ئەم كارەساتە 
روویدا، بەپەلە هەوڵەكانمان بەچەندین ش������ێوە دەس������تپێكردو 
پەیوەندیم������ان لەگەڵ چەندی������ن رێكخ������راوی ناوخۆیی و 
جیهان������ی كرد و گرووپێكم������ان لەگەڵ ئەوان ل������ە ئافرەتە 
چالاكوانەكان دروستكرد و پەیوەندیمان بە هەموو رێكخراوە 
نێونەتەوەییەكانەوە كرد. هەروەها داوامان لە خاتوو فڕەنسیس 
نوێن������ەری ئافرەتان لە نەتەوە یەكگرتووەكان كرد، بۆ ئەوەی 
هاوبەش بێ�������ت لەگەڵمان بۆ دیاركردنی چارەنووس������ی ئەو 
ئاف������رەت و منداڵانەی ئێزدی كە لە لایەن تیرۆریس������تانی 
داعش������ەوە رفێندراون، زۆریش پێویستە لە ئاستی جیهانی 
هەم������وو هەوڵ������ەكان بخرێتەگەڕ ب������ۆ رزگاكردنی ئەو 

ئافرەتانەی كە لەلایەن داعشەوە رفێندراون .
د. ڤیان باسی لەوەش كرد كە هەوڵێكی زۆریان داوە، 
بۆ ئەوەی ئەو كارەس������اتە تراژیدییە بە ژینۆس������اید 
بناس������رێت و رێگری لە دووبارەبوونەوەی بكرێت، 
گوتیش������ی: »بۆ جوڵاندن������ی رای جیهانی و 
ناوخۆیی ل������ە هەوڵەكانمان ب������ەردەوام دەبین، 
پەیوەندی بە گش������ت لایەن������ەكان و هەموو 
ناوەن������دە نێودەوڵەتییەكان������ەوە دەكەین، بۆ 
ئەوەی ئەم كارەساتە بە ژینۆساید بناسن 
و كاربكرێت بۆ ئەوەی بە زووترین كات 
رزگار بكرێ������ن و هاوكاری تەواویش بە 

ئاوارەكان بگەیەندرێت«.
د. ڤیان ل������ە درێژەی ئاخافتنەكەیدا 
س������ەبارەت بە ژمارەی ئەو كچ و 
ئافرەتە رفێندراوانە گوتی: »هەتا 
ئێس������تا هیچ ئامارێكی فەرمی 
لەبەردەستدا نییە، هەوڵەكانمان بۆ 
دەستخستنی ئامارێكی دیاریكراو 
لەناو  فۆرمێكم������ان  بەردەوام������ەو 
ئەندامانی خۆمان دابەش������كردووە كە 
خۆیان خەڵكی دەڤەری شنگالن بۆ ئەوەی 
ئ������ەو ئافرەتانەی لەلایەن داعش������ەوە رفێندراون ژمارەیان 
دیاری بكرێ، بەڵام هێش������تا فۆرمەكان نەگەڕاوەتەوەو 
زانیاری تەواومان لەبەردەس������تدا نییە« لەمەش زیاتر 
سكرتێری یەكێتی ئافرەتانی كوردستان جەختی لەوەش 
كردەوە كە جگە لەو كارەساتە دڵتەزێنە كە پاكیزەكانی 
ئێزدی لە بازاڕەكانی داعشدا دەفرۆشرێن، ئاوارەكانی 
ئێزدیش بەتایبەتی منداڵ و ئافرەتانیان رووبەڕووی 

قەیرانێكی گەورەی دەروونی بوونەتەوە و پێویس������تە بەپەلە 
كار لەسەر ئەوە بكرێت كە قەیرانە دەروونییەكەش چارەسەر 

بكرێت.
راپۆرتێك رەوانەی كونسوڵخانەكانی هەموو وڵاتانی جیهان 

دەكرێت
لەلای خۆی������ەوە پەرلەمانتار )حەی������ات مەجید( ئەندامی 
لیژنەی ئافرەتان لە پەرلەمانی كوردستان، ئەوەی بۆ گوڵان 
خس������تەڕوو كە هیچ ئامارێكی فەرمی لەبەردەستدا نییە، 
بۆ ئەوەی ئاش������كرای بكات كە ژمارەی ئافرەتانی ئێزدی 
كە دیار نەماون، یان رفێندراون لە لایەن داعش������ەوە چەندن، 
گوتیش������ی: »تائێس������تا بەهۆی نەبوون������ی داتایەكی ورد 
نەتوانراوە رێژەی كۆتای������ی بخرێتە بەرچاوی خەڵك، ئەمە 
بێجگ������ە لەوەی كە بێ داتا ه������ەر زانیارییەك بڵاوبكرێتەوە 
هەڵەیە و دوورە لە راس������تییەوە، هەموو ئامارەكان تا ئێستا 
نافەرمین و هەر یەكێك لە دەزگاكان بە ش������ێوەیەك بڵاوی 
دەكاتەوە، كەخۆی لەخۆی������دا ئەوە هەڵەیە كە زانیاری بڵاو 

بكرێتەوە و سەرچاوەی فەرمی نەبێت« .
 ئ������ەو پەرلەمانتارە زیات������ر گوتی: »بەداخ������ەوە رفاندنی 
ئەو كچان������ە حەقیقەتێكی تاڵە و هەم������وو لایەك دەبێت بە 
دڵس������ۆزییەوە كار لەس������ەر ئەو كەیس������ە بكەین و بە جددی 
هەوڵ������ی گەڕان������ەوەی ئ������ەو كچان������ە بۆ كەس������وكاریان و 
رزگاركردنیان لە دەس������تی تیرۆریس������تان بدەین«. ئاماژەی 
بەوەش������كرد كە ئەوان وەك لێژنەی ئافرەت������ان هەوڵی تەواو 
بۆ چارەس������ەری كێش������ەكان دەدەن و گوتیشی: »سەردانی 
ئاوارەكانمان كردووەو راپۆرتێكی تێروتەسەلمان لەسەر رەوشی 
خۆی������ان و كچە رفێندراوەكانیان ئامادە كردووە، ئەو راپۆرتە 
بە وردی دیراس������ەكراوەو لە پەرلەمان خوێنرایەوە، هەروەها 
هەوڵدەدەی������ن لە رێگەی پەیوەندیك������ردن بەهەموو لایەكەوە 
بتوانین كێشەكە چارەس������ەر بكەین و توانیومانە راپۆرتەكە 
ئاراس������تەی لایەنە پەیوەندیدارەكان بكەی������ن، ئەو راپۆرتەی 
ئامادەم������ان كردووە، بڕیارە رەوانەی كونس������وڵخانەی وڵاتان 
بكرێت، لە رێكخراوەكانیشدا پێشكەش بە رێكخراوی )یوئێن 
هیومان( كردووە، بۆ كاركردن لەسەر ئەو مەلەفانە و هەوڵی 

بەردەوامیش دەدەین بۆ چارەسەری ئەو گرفتە« .
تەنیا هیوامان بە هێزەكانی پێشمەرگە هەیە

هەروەها س������ەرۆكی ئەنجومەنی باڵای خانمان )پەخش������ان 
زەنگەن������ە(، رایگەیاند »لەم بارودۆخ������ەدا دوائاماری روون 
سەبارەت بە ژن و كچە ئێزدیە رفێندراوەكان زەحمەتە، بەڵام 
دوائاماری ئەنجومەنی خانم������ان لە هەولێر ئەوە دەخاتەڕوو 
كە ژمارەی ئ������ەو ژن و كچە ئێزدییانە گەیش������تۆتە ٧00 

كەس«.
زەنگەنە باسی لەوەشكرد كە ئەو كچ و ژنە رفێندراوانە، لە 
رۆژێكدا چەندین جار دەس������تدرێژی سێكسیان دەكرێتەسەر، 
ناوە ناوەش  بەشێكیان دەبرێن و ئیتر ناگەڕێنەوە ئەو شوێنەی 

كە تیایدا دەستبەسەركراون.
س������ەرۆكی ئەنجومەنی باڵای خانمان، ئاماژەی بەوەشكرد ، 

چەندین ئافرەت لە كاتی دەستبەس������ەربووندا منداڵیان بووەو 
چەكدارەكان منداڵەكانیان لێسەندوون. جەختیشی لەوە كردەوە 
كە زانیارییان هەیە ژمارەیەك لەو ئافرەتانە لە ئێستادا براون 

بۆ شاری )رەقە( لە سوریا.
پەخش������ان زەنگەنە دەڵێت: »رێگەچارە ب������ۆ رزگاركردنی 
ئەو ژن و كچە رفێندراوانە ئاس������ان نیی������ە، چونكە هەموو 
هەوڵێكمان خستووەتەگەڕ، بەڵام تا ئێستا هیچ كەس رزگار 
نەبووە، بۆیە هیوامان بە پێش������مەرگە هەیە، كە بتوانن ئەو 

ناوچانە ئازاد بكەن، تا ئەوانیش ئازاد بكرێن.  
هەر یەكێكیان بە 1000 دۆلار فرۆشتووە

لە لایەك������ی دیكەوە روانگەی  س������ووری ب������ۆ مافەكانی  
مرۆڤ لە بەیاننامەیەكدا ك������ە لە پێگەی  فەرمیی  خۆی  
بڵاویكردووەت������ەوە، ئاماژەی بەوە داوە ك������ە »لەماوەكانی  
رابردوودا رێكخراوی  دەوڵەتی  ئیس������لامی  ناسراو بە داعش 
نزیك������ەی  ٣00 كچ و ژنی  ئێزدی  ك������ە چەند هەفتەیەك 
لەمەوبەر لە عێراق رفاندبوونی  وەك دەس������تكەوتی  جەنگ 
و س������ەبایا بەس������ەر ژمارەیەك لە چەكدارەكانی  لە س������وریا 

دابەشكردوون«.
روانگەی  س������ووری بۆ مافەكانی  م������رۆڤ دەڵێت: »ئەو 
چەكداران������ەی  داع������ش ك������ە ك������چ و ژنەكانیان پێ������دراوە،  
رایانگەیاندووە كە ئەو ئافرەتانە لە ترسی كوشتنیان موسڵمان 
بوون و دواتر و فرۆش������توویانن  بە چەكدارانی  رێكخراوەكە و 

هەر یەكێكیان بە 1000 دۆلار فرۆشتووە«.
ئەو رێكخراوە ئاماژەی  بەوەش������داوە كە »فرۆشتنەوەی  ئەو 
ك������چ و ژنانە بە چەكدارانی  داعش ب������ۆ ئەوەیە كە ژیانی  
هاوس������ەری  لەگەڵ  ئەو چەكداران������ە پێكبهێنن كە بە پارە 

كڕیویانن«.
 روانگەی  سووری بۆ مافەكانی  مرۆڤ روونیشیكردووەتەوە 
كە بەڵگەی  2٧ حاڵەتی  فرۆش������تن و بەشوودانی  ئافرەتی 
ئێزدیی ب������ە  چەكدارانی  داعش لەبەردەس������تە كە لە ریفی  
حەلەب������ی  باك������ووری  خۆرهەڵات و ریفی  رقە و حەس������ەكە 

روویانداوە.
هەر سەبارەت بە هەمان پرس محەمەد گۆمەشینی وتەبێژی 
دەس������تەی باڵای مافی مرۆڤ لە هەرێمی كوردس������تان، 
گوتی: رێكخراوی تیرۆریستی داعش هەر لە یەكەم رۆژی 
سەرهەڵدانیەوە بەكار و چالاكیە تیرۆریسیتییەكانی لە عێراق 
دەس������تی لە هیچ تاوانێك نەپاراستووە، ئافرەتانیش بوونەتە 
قوربانی س������ەرەكیی توندوتیژییەكانی داعش و بەتایبەتی 
ئافرەتانی ئێزدی كە لە ماڵوێرانی و رفاندن و س������ووكایەتی 
پێكردن پشكی شێریان بەر كەوتووە. كچانی دەشتی نەینەوا 
بەش������ێوەیەكی گش������تی بە ئێزدی و مەسیحی و توركمان و 
كوردو س������ەرجەم پێكهاتەكانەوە بوونە قوربانی ئەو رێكخراوە 
تیرۆریس������تە«. جەختی لەوەش كردەوە كە هیچ ئامارێكی 
دیاریكراو و س������ەلمێنراو لەبەردەس������تدا نییە بۆ دیاریكردنی 
ژم������ارەی ئافرەتانی رفێندراو، گوتیش������ی: »لەبەر ئەوەی 
ئ������ەو كچان������ە لەلایەن تیرۆریس������تانەوە بۆ لای س������ەركردە 

وتەبێژی دەستەی باڵای مافی 
مرۆڤ لە هەرێمی كوردستان:

سكرتێری یەكێتی ئافرەتانی 
كوردستان: 

سەرۆكی ئەنجومەنی باڵای 
خانمان:

كەسانێك هەن دەستیان كردووە 
بە كڕینەوە و رزگاركردنی ئەو 
كچانە لەدەست داعش، بەڵام 
ئێمە بۆ پاراستنی گیانی ئەو 

كەسانە هیچ زانیارییەكی 
ورد بڵاو ناكەینەوە، چونكە 
پێمانوایە پاراستنی گیانی 

ئەو كەسانە و ئەو كچانەش 
سەرەكیترین شتە، بۆ ئەوەی 
بە سەلامەتی بێنەوە و بە 
خێزانەكانیان شاد ببنەوە

جگە لەو كارەساتە دڵتەزێنە 
كە پاكیزەكانی ئێزدی لە 

بازاڕەكانی داعشدا دەفرۆشرێن، 
ئاوارەكانی ئێزدیش بەتایبەتی 

منداڵ و ئافرەتانیان رووبەڕووی 
قەیرانێكی گەورەی دەروونی 

بوونەتەوە و پێویستە بەپەلە 
كار لەسەر ئەوە بكرێت كە 

قەیرانە دەروونییەكەش 
چارەسەر بكرێت

رێگەچارە بۆ رزگاركردنی ئەو 
ژن و كچە رفێندراوانە ئاسان 

نییە، چونكە هەموو هەوڵێكمان 
خستووەتەگەڕ، بەڵام تا ئێستا 
هیچ كەس رزگار نەبووە، بۆیە 

هیوامان بە پێشمەرگە هەیە، كە 
بتوانن ئەو ناوچانە ئازاد بكەن، 

تا ئەوانیش ئازاد بكرێن

تیرۆریستەكان گوێزراونەتەوە، هیچ ئامارێكی دیاریكراو و 
سەلمێنراو لەبەردەستدا نییەو ئەو ئامارەی كە راگەیاندنەكان 

باسی دەكەن، زیاتر دەچێتە قاڵبی پێشبینیكردنەوە«.
وتەبێ������ژی دەس������تەی ب������اڵای مافی مرۆڤ ل������ە هەرێمی 
كوردستان، ئەوەشی دووپات كردەوە كە لە هەوڵی بەردەوامدا 
دەبن بۆ ئەوەی بتوانن زۆرترین زانیاری لەسەر ئەو ئافرەتانە 
ئامادە بكەن، گوتیشی: »ئێمە لەچەند روویەكەوەیە هەوڵمان 
بۆ داوە، یەكێكیان ئەوەیە كە ش������وێنی ئەو كچانە دەستنیشان 
بكرێت، ئەوەی ئێمە لێ ئاگادار بین، هەندێك لەو كچانە لە 
ش������اری موسڵ دانراون و بەشێكی تریان بۆ شارەكانی سوریا 
ب������ۆ لای ئەمیرەكانی داعش ب������راون«. هاوكات رەخنەی لە 
رێكخراوە نێودەوڵەتییەكان گرت و گوتی: »لەیەكەم رۆژی 
دەس������تپێكردنی رووداوەكان������ەوە جەختمان لەس������ەر بەدەنگەوە 
نەهاتنی رێكخ������راوە نێودەوڵەتییەكان كردۆتەوە، چونكە ئێمە 
لەگەڵ دەس������تپێكی رووداوەكاندا پەیوەندیم������ان بە نوێنەری 
هەم������وو رێكخراوە جیهانییەكانەوە كرد، بۆ ئەوەی هاوكارمان 
بن ل������ە رزگاكردنی ئافرەت������ەكان، بەڵام هەم������وو رێكخراوە 
جیهانییەكان بەش������ێوەیەكی كەمتەرخەمانە هاتوونەتەپێشەوە، 
لەكاتێكدا پێویس������ت بوو هەوڵەكانی ئەوان جددی بن و چیتر 
ئەركیان تەنیا دەركردنی بەیاننامە و ئیدانەكردن نەبێت، بەڵكو 
هەوڵی ئەوە بدەن كە بێنە س������ەر هێڵ و بەشێوەیەكی گشتی 
كار بكەن، بەتایبەتی ئەو رێكخراوانەی كە خەڵكی پسپۆڕیان 
لە چارەس������ەركردنی كێشەكاندا هەیە و خەڵكی شارەزایان لە 
رزگاركردنی بارمتە هەیە، پێویستە هەموو هەوڵێك بخەنەگەڕ 

بۆ ئەوەی ئەو ئافرەتە رفێندراوانە رزگار بكرێن.

سەرۆك خێڵەكانی ناوچەكە دەتوانن رۆڵێكی باش بگێڕن
محەمەد گۆمەشینی رایوایە »دەكرێت هەوڵی جۆربەجۆر 
بدرێت بۆ ئەوەی ئەو ئافرەتانە رزگاربكرێن، لەوانە پەیوەندی 
بە كەس������ایەتییە ناسراوەكانی س������ەرۆكی خێڵە عەرەبەكان 
بكرێت، بەتایبەتی ئەو سەرۆك خێڵانەی كە دەستڕۆیشتوون 
لەناوچەكاندا، دەتوانن ئەو كەسایەتیانە رۆڵێكی باش بگێڕن 
بۆ هاوكاریكردنمان لە رزگاركردنی سەرجەم ئەو ئافرەتانەی 
رفێندراون«. گوتیشی: »كەسانێك هەن دەستیان كردووە بە 
كڕینەوە و رزگاركردنی ئەو كچانە لەدەس������ت داعش، بەڵام 
ئێمە بۆ پاراس������تنی گیانی ئەو كەسانە هیچ زانیارییەكی 
ورد ب������ڵاو ناكەینەوە، چونكە پێمانوایە پاراس������تنی گیانی 
ئەو كەس������انە و ئەو كچانەش سەرەكیترین شتە، بۆ ئەوەی 
بە س������ەلامەتی بێنەوە و بە خێزانەكانیان شاد ببنەوە، ئێمە 
داواشمان لە دەزگاكانی راگەیاندن كردووە كە زۆر بە وردی 
لەگەڵ ئەم پرس������ەدا مامەڵە بكەن، چونكە مامەڵەكردنی 

بەرپرسانە دەبێتە هۆی پاراستنی ژیانیان«.
گۆمەشینی لە تەوەرێكی دیكەی قسەكانیدا باسی ئەوەی 
كرد كە بەپێی ئەوەی رۆژانە س������ەردانی كەمپەكان دەكەن 
و خەریكی كۆكردنەوەی زایناری������ن، »ژمارەی ئافرەتانی 
رفێن������دراو، ژم������ارەی پێوانەیی بەزاندووە«، گوتیش������ی: 
»ئەوەی كە زیاتر كێش������ەكەی ئاڵۆز ك������ردووە، ئەوەیە كە 
ئەم كچانە بەش������ێكی زۆریان مامەڵ������ەی بازرگانییان پێوە 

دەكرێت«.
 لە لای خۆیەوە بەڕێوەبەری گشتی كاروباری ئێزدییەكان 
لە وەزارەتی ئەوقاف لە كۆنگرەیەكی رۆژنامەییدا رایگەیاند 

ئەندامێكی لیژنەی ئافرەتان لە 
پەرلەمانی كوردستان:

روانگەی  سووری بۆ مافەكانی  
مرۆڤ: 

بەڕێوەبەری گشتی كاروباری 
ئێزدییەكان لە وەزارەتی ئەوقاف:

سەردانی ئاوارەكانمان كردووەو 
راپۆرتێكی تێروتەسەلمان 
لەسەر رەوشی خۆیان و كچە 
رفێندراوەكانیان ئامادە كردووەو 
رەوانەی كونسوڵخانەی وڵاتانی 
دەكەین. راپۆرتەكەمان پێشكەش 
بە رێكخراوی )یوئێن هیومان(
یش كردووە بۆ كاركردن لەسەر 
ئەو مەلەفانە و بۆ چارەسەریشی 
هەوڵی بەردەوام دەدەین

ئەو ئافرەتانە لە ترسی 
كوشتنیان موسڵمان بوون و دواتر 
و فرۆشتوویانن  بە چەكدارانی  
رێكخراوەكە و هەر یەكێكیان بە 
1000 دۆلار فرۆشتووە

ژمارەی ئەو ژنانەی  كە لەلایەن 
گروپە چەكدارەكانی داعشەوە 
لە دوای هێرشەكەیان بۆ سەر 
شنگال  رفێنراون، دوو هەزار 
كەسی تێپەڕاندووە

ژمارە )992(  522014/9/8

تی
ڵایە
مە
كۆ



53 ژمارە )992(  2014/9/8

تی
ڵایە
مە
كۆ

ك������ە ژمارەی ئەو ئافرەتانەی رفێن������دراون لە 2000 كەس 
زیاترە .

خەیری بوزانی بەڕێوەبەری گش������تی كاروباری ئێزدییەكان 
رایگەیاند: »بۆ بە دیكۆمێنتكردنی كارەس������اتی ش������نگال 
هەر ل������ە رۆژی یەكەمەوە لیژنەیەكمان دروس������تكردووە كە 
لە ئێستادا )٣8( كەس كاری تێدا دەكات«. راشیگەیاند: 
»پێنج فۆرممان دروستكردووە، یەكێك بۆ ونبووەكان، یەكێك 
بۆ ش������ەهیدەكان، یەكێك بۆ ئەوانەی مردوون، فۆرمێك بۆ 
ئەوانەی رفێن������راون، یەكێكیش تایبەت بە ئ������اوارەكان كە 
هەموو زانیاریەكیان تێدایە، بۆ ئەوەی هەر كات سەرژمێری 
كرا، بۆ هەر ش������تێك بكرێت« . گوتیشی: »ژمارەی ئەو 
ژنانەی  كە لەلایەن گروپە چەكدارەكانی داعشەوە لە دوای 
هێرشەكەیان بۆ سەر ش������نگال  رفێنراون، دوو هەزار كەسی 
تێپەڕاندووە و   چوار كەس لەوانە گەیشتنەوە شاری هەولێر 
كە لێمان دەپرسین: چەند كەس������ن ئەوانەی رفێنراون، هەر 

دەیانگوت زۆر زۆرن«.
تەنیا راگەیاندنی كەمپین 
بۆ گەڕاندنەوەیان بەس نییە

هەر س������ەبارەت بە پرسی ئافرەتانی ئێزدی، د. گیان بەسیر 
ئەندامی پێش������ووی پەرلەمانی عێراق و ئەندامی ژووری 
پەیوەندییەكانی گ������ۆڕان، تایبەت بۆ گوڵان گوتی: بەرلە 
هەموو ش������تێك ئەو كارە قێزەون������ەی داعش كە هیچ ئایین 
و نەتەوەی������ەك لەخۆی ناگرێ، ش������ەرمەزاردەكەین، دەبێت 
هەموو هەوڵێ������ك بۆ رزگاركردنی رفێندراون بدرێت و تەنیا 
راگەیاندنی كەمپین بۆ گەڕاندن������ەوی كچەكانمان كافی 
نیی������ە، بەڵكو پێویس������تی بە كاری جددیت������ر و هەنگاوی 
گەورەتر هەیە، دۆزینەوە و گەڕاندنەوەی ژنە رفێندراوەكان 
تەنیا لە بەرپرس������یارێتی هەرێم نیی������ە و هەموو جیهان بە 
جۆرێك لەو بەرپرسیارێتییەیان بەردەكەوێت، رفێندراوەكانیش 
تەنیا ژنانی ئێزدی نین، بەڵكو ش������ەبەك و توركمانیش������یان 
تیای������ە كە ب������ەر ئەو هەڵمەت������ە كەوت������وون و رفێندراون«. 
گوتیشی: »باشترین چارەسەر بۆ گەڕانەوەی رفێندراوەكان 
ئازادكردن������ی ئ������ەو ناوچانەی������ە كە ئاف������رەت و كچەكانی 
رفێندراوی تێدا گڵدراوەتەوە، دووەم چارەسەر پێویستیمان بە 
سەرژمێری كردنیان هەیە، ژمارەیان، ناوەكانیان، تەمەنیان، 
وێنەكانیان، ش������وێنەكانیان، بۆ ئەو مەبەس������تەش پێویست 
دەكات پەرلەمانی كوردستان و ئەنجومەنی نوێنەرانی عێراق 
لیژنەیەك پێكبهێن������ن، بۆ ئەوەێ بە هەماهەنگی وەزارەتێ 
مافی م������رۆڤ و رێكخراوە ناوخۆی������ی و نێودەوڵەتییەكان 
بە هانای ئەو ژنانەوە بچن. چونكە ئەوەی تائێس������تا كراوە 
بەپێی پێویس������ت نەبووە، من رەخنە لە رێكخراوەكان ناگرم، 
چونكە ئیمكاناتیان س������نووردارە، بەڵكو حكومەت و لایەنە 
پەیوەندیدارەكانی حكومەت لەم كەمتەرخەمییە بەرپرس������ن، 
نموونەی كۆمس������یۆنێ باڵای مافی مرۆڤ، ئەنجومەنی 
باڵای كاروب������اری خانمان، وەزارەتی ژنان������ی عێراق و .. 

هتد«.

پەرلەمانتارێكی پێشووی ئەنجومەنی نوێنەرانی عێراق:

گەڕاندنەوەی ژنە رفێندراوەكان تەنیا لە 
بەرپرسیارێتی هەرێم نییە و هەموو جیهان بە 

جۆرێك لەو بەرپرسیارێتییەیان بەردەكەوێت

